
Ahli Lembaga

Lembaga AOB terdiri daripada Pengerusi Bukan Eksekutif, Pegawai Eksekutif, dan lima orang Ahli Bukan Eksekutif lain
yang dilantik oleh SC. Ahli Bukan Eksekutif merupakan wakil daripada pengawal selia iaitu BNM dan SSM, profesion
perundangan, profesion perakaunan dan sektor swasta. Pegawai Eksekutif bertanggungjawab ke atas pentadbiran
harian AOB.

Pengerusi Bukan Eksekutif AOB dilantik untuk tempoh tidak melebihi tiga tahun manakala Ahli Bukan Eksekutif
Lembaga dilantik untuk tempoh tidak melebihi dua tahun. Pengerusi Bukan Eksekutif dan Ahli-ahli Bukan Eksekutif
layak untuk lantikan semula setelah tamat tempoh perkhidmatan mereka.

Seseorang akan hilang kelayakan untuk memegang jawatan ahli Lembaga AOB sekiranya beliau—
e disabitkan atas suatu kesalahan di bawah undang-undang;

e diisytiharkan muflis;

e gagal menghadiri mesyuarat Lembaga tiga kali berturut-turut tanpa kebenaran; atau

e tidak mampu menjalankan tugasnya.

SCMA menghendaki ahli Lembaga untuk menguruskan konflik kepentingan dengan menzahirkan kepentingannya

dalam apa-apa perkara yang dibincangkan oleh Lembaga. Setelah penzahiran dibuat, beliau—

e tidak boleh mengambil bahagian atau hadir dalam sebarang perbincangan atau keputusan Lembaga atau
jawatankuasanya; dan

e tidak boleh diambil kira bagi maksud membentuk korum Lembaga atau jawatankuasanya yang berkaitan dengan
perkara tersebut.

Tanggungjawab Lembaga

Lembaga AOB bertanggungjawab membantu SC dalam melaksanakan fungsinya di bawah SCMA. Tanggungjawab
Lembaga dinyatakan dalam Rajah 1.

RAJAH 1
Tanggungjawab Lembaga

Bekerjasama dengan pihak berkuasa
yang berkaitan dalam merumuskan dan
melaksanakan strategi bagi peningkatan
standard penzahiran kewangan PIE atau
kumpulan wang jadual

Melaksanakan dasar dan program bagi

Mendaftar atau mengiktiraf juruaudit PIE atau Berhubung dan bekerjasama dengan
kumpulan wang jadual badan pemantauan di luar Malaysia untuk
meningkatkan kedudukan profesion

pengauditan di Malaysia dan peringkat
Mengarahkan MIA supaya menubuhkan atau antarabangsa

menerima pakai, atau melalui kedua-duanya,
piawaian pengauditan dan etika yang perlu

Menjalankan tugas atau fungsi lain yang perlu
Menaenakan sekatan vang bersesuaian atau sesuai untuk menggalakkan standard
genat an yang 000 profesional yang tinggi bagi juruaudit berdaftar
terhadap juruaudit berdaftar yang gagal (MM

dan menambah baik kualiti perkhidmatan
pengauditan yang disediakan oleh juruaudit
berdaftar

mematuhi piawaian pengauditan dan etika

Mesyuarat Lembaga

Terdapat sembilan mesyuarat Lembaga yang diadakan pada tahun 2023. Kuorum yang diperlukan ialah tiga orang ahli
hadir ke mesyuarat, di mana salah seorang daripadanya ialah pegawai eksekutif atau pegawai SC. Rekod kehadiran
ahli Lembaga dinyatakan dalam Jadual 1.

JADUAL 1
Kehadiran di mesyuarat Lembaga

Ahli Lembaga Bilangan Mesyuarat yang Dihadiri

Dato’ Anantham Kasinather! 9/9
Alex Ooi Thiam Poh 9/9
Salmah Bee Mohd Mydin 8/9
Hong Chin Pheng 8/9
Datuk Nor Azimah Abdul Aziz 8/9
Dato’ Darawati Hussain? 3/3
Dato’ Seri Ahmad Johan Mohammad Raslan 8/9
Dato’ Noorazman Abd Aziz? 2/3

Jawatankuasa AOB

Jawatankuasa Pendaftaran ditubuhkan untuk membincangkan hal-hal berkaitan dengan pendaftaran atau
pengiktirafan juruaudit dengan AOB. Sekiranya diperlukan, Jawatankuasa Pendaftaran akan membuat saranan
kepada Lembaga mengenai perkara yang memerlukan pertimbangan dan keputusan selanjutnya.

Berikut adalah ahli-ahli Jawatankuasa Pendaftaran:

e Tan Sri Abu Samah Nordin*
e Alex Ooi Thiam Poh
e Hong Chin Pheng

Terdapat dua mesyuarat Jawatankuasa Pendaftaran yang diadakan pada tahun 2023. Pengerusi AOB mempengerusikan
mesyuarat Jawatankuasa Pendaftaran. Semasa ketiadaannya, seorang ahli Lembaga yang menganggotai Jawatankuasa
Pendaftaran boleh ditugaskan untuk memikul tanggungjawab ini.

! Melengkapkan penggal beliau sebagai Pengerusi Bukan Eksekutif pada 30 November 2023.

2 Melengkapkan penggal beliau sebagai Ahli Bukan Eksekutif pada 31 Mac 2023.

3 Dilantik sebagai Ahli Bukan Eksekutif pada 1 Ogos 2023.

4 Dilantik sebagai Pengerusi Bukan Eksekutif dan Pengerusi Jawatankuasa Pendaftaran pada 5 Januari 2024.

Rekod kehadiran ahli Jawatankuasa Pendaftaran dinyatakan dalam Jadual 2.

JADUAL 2
Kehadiran di mesyuarat jawatankuasa pendaftaran

Ahli Jawatankuasa Pendaftaran Bilangan Mesyuarat yang Dihadiri

Dato’ Anantham Kasinather! 2/2
Alex Ooi Thiam Poh 2/2
Dato’ Darawati Hussain? 11
Hong Chin Pheng? 7

Juruaudit Luar

Pertimbangan dan cadangan pelantikan juruaudit luar AOB diputuskan dan diluluskan oleh ahli bebas bukan eksekutif
SC. Pengerusi dan Pegawai Eksekutif AOB dikecualikan daripada keputusan berkaitan semakan dan pelantikan atau
pelantikan semula juruaudit luar.

' Melengkapkan penggal beliau sebagai Pengerusi Bukan Eksekutif pada 30 November 2023.
2 Melengkapkan penggal beliau sebagai Ahli Bukan Eksekutif pada 31 Mac 2023.
3 Dilantik menganggotai Jawatankuasa Pendaftaran pada 19 Mei 2023.

SURUHANUJUAYA SEKURITI MALAYSIA € 45



PENYATA

Struktur Organisasi

